
-  Ку умсӑмахра эпир тӑванла Венгри халӑхён 
тёнчиле чала тухнӑ поэзийӗн ҫул-йёрне, унӑн 
тёп уйрӑмлӑхӗсене кёскен анчах палӑртатпӑр. 
(Венгри поэзийӗн ултӑ ӗмӗр хушшинчи атала- 
нӑвне эпир кёнекери поэтсен биографийӗсенче 
те систерме тӑрӑшрӑмӑр).

Венгрсен (хӑйсене вӗсем «мадьярсем» теҫҫӗ) 
патшалӑхӗ, феодаллӑ ҫёршыв, 1000-мӗш ҫул тӗ- 
лӗнче, Арпад король (840— 907?) вӑхӑтӗнче 
пуҫланса каять. Ҫав тапхӑрччен аталанса пыяӑ 
фольклор тексчӗсем питё сахал упранса юлнӑ. 
X I— X IV  ӗмӗрсенче Венгрири вӗреннӗ ҫынсем, 
католицизм чиркёвӗн официаллӑ чёлхи латыпь 
пулнипе, латинла ҫыраҫҫё, ҫав вӑхӑтрах халӑх 
поэзийӗ хӑйён уйрӑм пурнӑҫёпе пурӑнать. X III—
X IV  ӗмӗрсенче мадьярла ҫырнӑ сӑвӑ-юрӑсем 
теҫеткене яхӑн та упранса юлайман.

Венгри поэзийӗн чӑвашла антологине эпир
XV ёмёртен пуҫлатпӑр. Ҫак ӗмӗрте венгр куль- 
туринче Чӗрӗлӗх тапхӑрӗ пуҫланса каять. Ма- 
тяш король (1458— 1490) вӑхӑтӗнче Венгрии 
гуманиэмла культурине пӗтём Европӑра пӗле 
пуҫлаҫҫӗ.

